
Aalisarnermul. Piniarnermut Nunalerinermullu Naalakkersuisoqarfik 

Departementet for Fiskeri, Fangst og Landbrug 
GOVERNMENT OF GREENLAND 

Inatsisartuni ilaasortaq, 
Bentiaraq Ottosen, Atassut 
-/Maani 

§ 37 naapertorlugu apeqquteqaammut nr. 32 2019 tunngasumut akissut 

Inatsisartut suleriaasissaanni § 37-mi imm. 1 naapertorlugu apeqqutinik Naalak-
kersuisunut nassiussaqarsimavutit 
tunngatillugu. Apeqqutitit uanga 
neqarsimapput. 

Inuussutissalerinermut 
suliassaq arfigisannut 

nakkutilliinermut 
akisassanngortin-

N aalakkersuisunut apeqqutit: 

1. Inuussutissalerinermut uumasunullu nakorsaqarnermut akisussaaffim­
mik tigusineq ukiumut 20-25 mio. kr-inik nunatsinnut akeqassasoq Naalak­
kersuisut 20l0-mi nalilerpaat. Inuussutissalerinermut uumasunullu nakor­
saqarnermut akisussaaffimmik tigusineq suli ukiumut 20-25 mio. kr-inik 
akeqassasoq Naalakkersuisut suli missingiuteqqavaat? 

Akissutit: 

Inuussutissalerinerup uumasunullu nakorsaqarnerup oqartussaaffigilernissaanut 
siornatigut naatsorsukkat Savalimmiuni taassuminnga suliassaqarfimmik oqar­
tussaaffeqalersimanermit tunngaveqarput. Naatsorsukkat nikerarsimapput kisia­
nni akia ukiumut 20 mio.-it 35 mio.-iillu nalaanniippoq. Taakkuli naatsorsukkat 

pisoqalisimapput naatsorsuutillu nutaat pisariaqalersimallutik. 

2. Taamaanngippat: Naalakkersuisut 20l0-mi naliliinerat sunik toqqamma­
veqarlunilu qanoq naatsorsuinermik aallaaveqartinneqarpoq, pissutsillu 
suut tunngavissarititat naatsorsuinerillu taakku tunngavigineqarsinnaajun­
naarnerannut patsisaappat? 

Akissutit: 

Taakku naatsorsuutigisat naatsorsukkallu naliliinissamut tunngaviusinnaajun­
naarsimanerinut suliassaqarfiup oqartussaaffigilernerani allaffissornikkut anin­
gaasartuutit, ilisimasat naapertorlugit, siusinnerusukkut ilanngunneqarsi­
mannginnerat pissutaaqataavoq. Tamassumunnga pissutaavoq Fødevarestyrelse­
nip Kalaallit Nunaanni suliassaqarfiinut aningaasartuutit Fødevarestyrelsenip 

suliassaani immikkut naatsorsorneqarneq ajormata. 

Inuussutissalerinerup uumasunullu nakorsaqarneq tamarmiusoq o qartus s aaffi gi­
neqalissappat minnerpaamik ukua pisariaqassapput: 

1. Kalaallit Nunaanni inuussutissalerinerup uumasunullu nakorsaqarnermut 
atatillugu oqartussat ilusilersugaanerannik allannguineq. 

2. Suliassanut suliaqarnissamut piginnaasaqartunik atorfinitsitsineq pigin­
naanngorsaanerlu 

3. Sulisussanik aningaasanillu ilassuteqarneq. 
4. Nutaanik inatsisiliorneq kiisalu aaqqiissuteqartarneq. 

Aningaasaqarnikkut naatsorsukkat 2011-meersut taamaallaat oqartussaqarfim­
mik ingerlatsinissamut aningaasartuutinik imaqarput siulianilu taaneqartut oqar­
tussaqarfiup ineriartortinnissaannut atatillugu aningaasartuutissanik 
eqqarsaatigineqarsimanatik. 

Naalakkersuisut isumaqarput aallartinnissamut/pilersitsinissamut aningaasartuu­
tissat suliassaqarfiup oqartussaaffigilernissaa sioqqullugu naatsorsorneqartari­
aqartut. Taakku naatsorsukkat akornanni inatsisip nutarternissaanut, Kalaallit 
Nunaanni piginnaasat tunngavigalugit Inuussutissalerinerup uumasunullu nakor­
saqarnerup ineriartortinnissaanut kiisalu oqartussaaffimmik tigummiartussap 

pilersinnissaanut aningaasartuutissat ilaasariaqarput. Aatsaat taakku naammassi­
neqarpata oqartussaaffiup ingerlannissaanut ukiumut aningaasartuutissat naatso­
rsorneq arsinnaalissapput. 

3. Namminersornerullutik Oqartussat ataanni suleqatigiissitat marluk Inu­
ussutissalerinermut uumasunullu nakorsaqarnermut akisussaaffiup tigu­
nerani iluaqutissanik pitsaanngequtissanillu misissueqqissaartut, taamanik­
kut Aalisarnermut, Piniarnermut Nunalerinermullu Naalakkersuisuusup 
2011-mi septembarimi KNR-imut oqaatigaa. Iluaqutit pitsaanngequtillu 
suut inuussutissalerinermut uumasunullu nakorsaqarnermut akisussaaffiup 
tiguneqarneranut attuumasutut nalilerneqarpat? 

Akissutit: 

Inuussutissalerinerup uumasunullu nakorsaqarnerup oqartussaaffigilerneratigut 
suliassaqarfiit akisuut arlallit suliassarilissavavut, taakkunaniippullu aaqqissu­

gassat annertuut, sulisut ilinniarsimasut sullivissallu tulluartut arlallit. 

Misissuinermi 20 11-meersumi suliassaqarfiup oqartussaaffigilernissaanut atatil­
l ugu aningaasartuutissatut naatsorsukkat allassimapput. N aatsorsukkat savalim -
miut modeliat naapertorlugu suliassaqarfiup oqartussaaffigilernissaanik tunnga­
veqarput imatullu isikkoqarlutik: 

• "HFS katillugit ukioq naallugu sulisunik 41-nik pisariaqartitsis­
saaq missingersuutinilu 24.680.000 kr-nik atugassaqassalluni -
kisitsisit tamarmik ukioq 20l0-mut naatsorsugaapput. Taamaak-

kaluartoq atuisut ukiumut katillugit 8.200.000 kr.-nik akiliisarnis­
saat anguneqassaaq, taakkunanngalu nakkutilliiner­
mut/nalilersuinermut 3.300.000 kr.-t laboratoriamullu 4.900.000 
kr. -t atorneqassapput, taakkulu savalimmiut naalakkersuisuisa 
akitsuutaat ilanngarneqanngitsut 16.480.000 kr-usut amer­
laqatigaat" 

• "Inuussutissalerinerup uumasunullu nakorsaqarnerup oqar­
tussaaffigilerneranut aningaasartuutit taassuma amerlaqatiginis­
saat amerlanerunissaalluunniit naatsorsuutigineqartariaqarpoq. 
Tamassumunnga pissutaavoq nakkutilliinerit misissuiartortarne­
rillu Kalaallit Nunaanni isorartussuseq pissutigalugu akisune­
rungaatsiarnissaat. " 

HFS-imut atatillugu savalimmiut Inuussutissalerinerup uumasunullu nakorsaqar­
fiat, Heilsufrøoiliga Starvsstovan (HFS) innersuussutigineqarpoq. Oqartussaaffi­
gilernissaanut atatillugu oqartussaaffissap pilersinnissaanut ineriartortinnissaanu­
llu aningaasartuutissat naatsorsuinermi ilanngunneqanngillat. 

4. Akisussaaffeqarfinnik tigusinissaq pillugu nassuiaammi qallunaat oqar­
tussaasa N amminersorlutillu Oqartussat suleqatigiissitamik N amminersor­
lutik Oqartussat inuussutissalerinermut uumasunullu nakorsaqarnermut 
akisussaaffimmik isumaginnissinnaanera pillugu tunngavissanik naliliinis­
samut suliakkiissutissamik suliaqartut oqaatigineqarpoq. Qaqugu su­
leqatigiisitaq pilersinneqartussatut ilimagineqarpa, qaqugulu suliaminnik 
naammassinnissinnaasoq ilimagineq arpa? 

Akissutit: 

APNN 10. februar 20lS-imi sulinissanut tunngavissamik pilersitsinissaq pillugu 
isummernissamut tunngavissiamik akuerisassamik Naalakkersuisunut tunnius­
sivoq. Sulinissanut tunngavissamut tassunga atatillugu nunat tamalaat akornanni 
suliassaqarfiillu assigiinngitsut suleqatigalugit suleqatigiissitamik pilersitsisoqar­
tussaasimavoq, taassumalu Inuussutissalerinerup uumasunullu nakorsaqarnerup 

oqartussaaffigilernissaanut piumasaqaatit misissortussaasimallugit. Matumanilu 
pingaarnertut Inuussutissalerinerup uumasunullu nakorsaqarnerup tamarmiusup 
ilaannaaluunniit Kalaallit Nunaata inuussutissanik ilaatigut EU-mut tu­
nisaqarsinnaanera killilernagu oqartussaaffigilernissaanut suut pisariaqarnersut 

misissussallugit. 

Naalakkersuisut Danmarkimi Fødevarestyrelsenimut suliassaqarfiit Kalaallit 
Nunaata Danmarkimit akuerineqarluni suliarisai pillugit oqaloqateqartarput. 
Taamaattumik Naalakkersuisut kaammattuutigaat taamatut oqaloqatigiittarnerit 
Danmarkip suliassaqarfiinik allanik oqartussaaffeqalernissamut imaqalissasut­
taaq. Taamaaliornikkut suliassaqarfiup oqartussaaffigilernissaa sulissutigisinnaa­
lerniassagatsigu sunniisinnaanerulissaagut ilisimasaqarnerulerlutalu. Matumani 

assersuutigineqarsinnaapput Kalaallit Nunaanni avammut tunisassiortut nak­
kutigiartomerannutlmisissoriartomerannut akuerineqamerannull u atatill ugu suli­
assat imaluunniit neqit avammut tunisassianngorlugit aggomeqamerannut atatil­

lugu nalilersuinerit. 

Inussiamersumik inuulluaqqusillunga 

t. 

j 

c;.::Nikltulaa"t Jeremiassen 
Aaularnermut, Piniarnermut Nunalerinermullu Naalakkersuisoq 

1 

4 



14. januar 2019 

Inatsisartut Suleriaasianni § 37, imm. l naapertorlugu Naalakkersuisunut imnaattunik 
apeqquteqarpunga: 

Naalakkersuisunut apeqqutit: 

1. Inuussutissalerinermut uumasunullu nakorsaqarnermut akisussaaffimmik tigusineq 
ukiumut 20-25 mio. kr-inik nunatsinnut akeqassasoq Naalakkersuisut 2010-mi 
nalilerpaat. Inuussutissalerinermut uumasunullu nakorsaqarnermut akisussaaffimmik 
tigusineq suli ukiumut 20-25 mio. kr-inik akeqassasoq Naalakkersuisut suli 
missingiuteqqavaat? 

2. Taamaanngippat: Naalakkersuisut 2010-mi naliliinerat sunik toqqammaveqarlunilu 
qanoq naatsorsuinermik aallaaveqartinneqarpoq, pissutsillu suut tunngavissarititat 
naatsorsuinerillu taakku tunngavigineqarsinnaajunnaarnerannut patsisaappat? 

3. Namminersornerullutik Oqartussat ataanni suleqatigiissitat marluk 
Inuussutissalerinermut uumasunullu nakorsaqarnermut akisussaaffiup tigunerani 
iluaqutissanik pitsaanngequtissanillu misissueqqissaartut, taamanikkut 
Aalisarnermut, Piniarnermut Nunalerinermullu Naalakkersuisuusup 2011-mi 
septembarimi KNR-imut oqaatigaa. Iluaqutit pitsaanngequtillu suut 
inuussutissalerinermut uumasunullu nakorsaqarnermut akisussaaffiup 
tiguneqarneranut attuumasutut nalilerneqarpat? 

4. Akisussaaffeqarfinnik tigusinissaq pillugu nassuiaammi qallunaat oqartussaasa 
Namminersorlutillu Oqartussat suleqatigiissitamik Namminersorlutik Oqartussat 
inuussutissalerinermut uumasunullu nakorsaqarnermut akisussaaffimmik 
isumaginnissinnaanera pillugu tunngavissanik naliliinissamut suliakkiissutissamik 
suliaqartut oqaatigineqarpoq. Qaqugu suleqatigiisitaq pilersinneqartussatut 
ilimagineqarpa, qaqugulu suliaminnik naammassinnissinnaasoq ilimagineqarpa? 

(Inatsisartunut ilaasortaq Bentiaraq Ottosen, Atassut) 

Tunngavilersuut: 

UKA2015-mi Naalakkersuisut nassuiaammik ilaatigut namminersomeq pillugu inatsimmi 
ilanngussaq l-mi ilaasunik oqartussaaffeqarfiit ataasiakkaat tiguneri N amminersorlutik 
Oqartussanut qanoq akeqamissaanik, Namminersorlutik oqartussat oqartussaaffinnik pineqartunik 
illersomeqarsinnaasumik ingerlatsisinnaanerannut tunngavissat suut 
naammassineqarsimanissaannik kiisalu oqartussaaffinnik tigusinermi iluaqutissat 
pitsaanngequtissallu suunerinik qulaajaasussamik Inatsisartut peqqussuteqarput. 

Nassuiaatilli naammassineqamera sioqqullugu qinersinissaq suaarutigineqarpoq, tamannalu 
Inatsisartut aalajangemerata Naalakkersuisunut pituttuiunnaameranik nassataqarpoq. 
Naalakkersuisulli ukiaanerani ataatsimiinnermi nassuiaammik qinersineq sioqqullugu 
paasissutissanik Naalakkersuisut naammassisimasaannik imaqartumik agguaassipput. Paasissutissat 
taakku ingammik immikkoortunik ataasiakkaanik isumaginninnermi naalagaaffiup 

aningaasartuutaanik naatsorsukkanik kiisalu taakku isumagineqamissaannut tunngavissatut 
ministereqarfiit naliliissutaannik imaqarput. 

Taamaalilluni nassuiaat oqartussaaffinnik ataasiakkaanik tigusinermi iluaqutinik pitsaanngequtinillu 
naliliinemik imaqanngilaq. 

Oqartussaaffinnut tiguneqarsinnaasunut inuussutissalerinermut uumasunullu nakorsaqamermut 
oqartussaaffiup (sinneral) ilaavoq. Tassani makku pineqarput: 

• Suliffeqarfinnik inuussutissanik uumasuneersunit avammut nioqqutissiassanik 
tunisassiortunut malittarisassiuussineq nakkutilliinerlu, tassani aalisamermik qalerualinnillu 
suliffeqarfiit ilanngullugit. 

• Suliffeqarfinnik sinnikunik uumasuneersunuik tunisassiortunik / suliarinnittunik 
nakkutilliineq (saniatigut tunisassiat) 

• Inuussutissanik uumasuneersunik eqqussuinermik avammullu nassiussuinermik 
maleruagassiuussineq nakkutilliinerlu. 

• Inuussutissanik uumasuneersunik nioqqutissatut naatsorsuussaanngitsunik 
maleruagassiuussineq nakkutilliinerlu. 

• Uumasunik eqqussuinermik annissinermillu maleruagassiuussineq nakkutilliinerlu. 
• Uumasuutit nappaataannik tunillaassuuttunik, tassani nappaatit uumasut inuillu akomanni 

tunillaassuuttut ilanngunnagit, maleruagassiuussineq nakkutilliinerlu. 
• Uumasut nakorsaasa suliassaannik, pisinnaatitaaffiinik pisussaaffinillu 

maleruagassiuussineq nakkutilliinerlu. 
• Uumasunut nakorsaatinik aammalu akuutissat aalajangersimasut atoqqusaannginnerannik 

maleruagassiuussineq nakkutilliinerlu. 

Nassuiaammi naalagaaffiup Kalaallit Nunaanni oqartussaaffinnik isumaginninnermini 
ilanngaaseereerluni aningaasartuutai ukiumut 1 mio. kr. missaanik annertussuseqamerat 
oqaatigineqarpoq2. 

2010-mili oqartussaaffiup pineqartup tiguneqamissaa Kalaallit Nunaata ukiumut 20-25 mio. kr-it 
missaannik aningaasartuutigissagaa Naalakkersuisut nalilerpaat3

• 20 Il-mi taamanikkut 
Aalisamermut, Piniamermut Nunalerinermullu Naalakkersuisup pineqartup ingerlanneqamera 
ukiumut 25-26 mio. kr-inik akeqassasoq nalilerpaa4

. 

Kalaallit Nunaat laboratoriami atortunik pisariaqartunik pigisaqanngitsoq kiisalu Danmarkimisulli 
annertuukkaanik ingerlatsinermi iluaqutissaqanngitsoq, tamannalu oqartussaaffimmi tigusinermi 

Kalaallit Nunaata siusinnerusukkut inuussutissanik nunatsinni niuerutigineqartussanik tunisassiornermik nakkutilliineq, inuussutissanik 

uumasuneersuunngitsunik avammut niuerneq, nappaatit uumasut inuillu akornanni tunillaassuuttut nakkutiginerat akiornerallu uumasuuteqarneq kiisalu uumasunik illersuineq 

oqartussaaffigilerpai. 

4 

Pineqartumi ukiumut aningaasartuutit 6,1 mio. kr-it isertitallu 5,1 mio . kr-it pineqarput. 

§ 37 naapertorlugu apeqqum1TIut 169/20 lO-mut akissut 

KNR, 23 . september 2011 

ingerlatsinermi aningaasartuutinik annertunerulersitsissasoq nassuiaammi allassimavoq. Pissutsillu 
taakku nikingassummut tamakkiisumik ilaannakortumilluunniit nassuiaatissaavoq. 

Oqaatigineqareersutut oqartussaaffimmik pineqartumik tigusinermi Kalaallit Nunaannut iluaqutit 
pitsaanngequtillu nassuiaammi qulaajaavigineqanngillat. Taamanikkulli Aalisamermut, 
Piniamermut Nunalerinermullu Naalakkersuisup Namminersorlutik Oqartussani suleqatigiissitat 
marluk uumasunut nakorsaqamermut inuussutissalerinermullu tunngasunut oqartussaaffimik 
tigusinermi iluaqutissat pitsaanngequtissallu misissoqqissaaleruttoraat KNR-mut september 2011-
mis oqaatigaa. 

Namminersorlutik Oqartussat pineqartup isumagisinnaanissaanut tunngavissat suut piunissaat 
pillugu apeqqummut tunngatillugu, qallunaat oqartussaasuisa massakkuugallartoq tamatuminnga 
paasissutissiisinaanngikkallamerat nassuiaammi allassimavoq. Taamaattoq qallunaat oqartussaasui 
Namminersorlutillu Oqartussat suleqatigiissitamik tassannga nalilersuisussamik pilersitsinissamut 
suliakkiissutissamik suliaqaleruttomerat paasissutissiissutigineqarpoq, tassunga ilanngullugit 
ilaatigut immikkut ilinniagalinnik sulisussanik pisariaqartitassat, nunat tamalaat akomanni 
piumasaqaatinut isumaqatigiissutinullu malinneqartussanut piumasaqaatit kiisalu qarasaasiatigut 
atortussiatigullu pisariaqarti tat. 

Ullut qulit suliffiusut qaangiutsinnagit akineqamissara kissaatigaara. 

KNR, 23. september 2011 

